
Annotatsiya: Mazkur maqolada metanni gaz fazada karbonatli 

konversiyalash jarayonida katalizatorlarning faolsizlanish sabablari, xususan 

kokslanish va smolasimon mahsulotlarning hosil bo‘lishi natijasida g‘ovaklar 

berkilishi jarayonlari o‘rganilgan. Katalizatorning faol markazlari koks bilan 

qoplanishi natijasida uning katalitik faolligi pasayishi va vaqt o‘tishi bilan to‘liq 

faolsizlanishi tahlil qilingan. Koks hosil bo‘lishining C/H nisbati bilan bog‘liqligi 

aniqlanib, C/H = 1,5–2 oralig‘ida grafitlangan koks, C/H = 0,2–1 oralig‘ida esa 

amorf koks hosil bo‘lishi ko‘rsatilgan. Grafitlangan koksni regeneratsiya qilish 

uchun 800–900°C harorat oralig‘ida oksidlovchi muhitda termik ishlov berish 

zarurligi asoslangan. 

Shuningdek, koksning yonish jarayonlari (kislorod va suv bug‘i bilan 

oksidlanish reaksiyalari) hamda regeneratsiya mexanizmi tahlil qilingan. 

Katalizatorlarning fizik-kimyoviy xossalari (solishtirma sirt yuzasi, g‘ovak diametri 

va g‘ovak hajmi) ularning yuqori faolligini belgilovchi asosiy omillar sifatida 

baholangan. Koks miqdorini aniqlashning gravimetrik va miqdoriy oksidlash 

usullari asosida olingan natijalar regeneratsiya jarayonining samaradorligini 

baholash imkonini bergan. 

Olingan natijalar katalizatorlarni davriy regeneratsiya qilish ularning xizmat 

muddatini uzaytirish va metanning karbonatli konversiya jarayonining texnologik 

samaradorligini oshirishda muhim ahamiyatga ega ekanligini ko‘rsatadi. 

Tayanch so‘zlar: katalizator, faolsizlanish, regeneratsiya, kokslanish, zaharlanish, 

sinterlanish, katalitik faollik, faol markazlar, katalizator barqarorligi, oksidlanish, 

qayta tiklash, sanoat katalizi. 

Yaratilgan katalizatorning asosiy kamchiligi ularning kokslanishi (faol 

markazlarining koks bilan) hamda reaksiyalar qо‘shimcha mahsulotlarining 

kondensatlanishi natijasida smolasimon moddalar hosil qilib  katalizator 

g‘ovakkarining berkitilishi ya’ni  katalitik faolligini yо‘kotib, faolsizlanishidir.  

Shuning uchun katalizatorlarni regeneratsiya qilish talab etiladi.  

Agar C/H nisbat 1,5 dan 2 gacha bо‘lsa hosil bо‘lgan koks tuzilishiga kо‘ra 

grafitlangan bо‘lib, uni qizdirish yetarli darajada yuqori haroratda (800-900°C 

atrofida) о‘tkaziladi. Agar C/H nisbat 0,2 dan 1 gacha bо‘lgan oraliqda bо‘lsa amorf 

koks hosil bо‘ladi.  

Koksning asosiy yonuvchan tarkibiy kismi bо‘lgan grafitning yonishi 

quyidagi jarayonlar bilan harakterlanadi: 

1) Uglerod kislorod bilan reaksiyaga kirishganida chala yoki tо‘liq 

oksidlanishi mumkin: 

C+O2→CO2+395,4 kj/mol;   C+1/2O2→CO+110,4 kj/mol 

3) Grafit reaksion zonadagi suv bug‘lari bilan reaksiyaga kirishishi mumkin: 

C+H2O→CO+H2+41,0 kj/mol 

Umumiy holda koksning yonish reaksiyasi tenglamasi: 

Bu metanni gaz fazada karbonatli konversiyalash reaksiyasi natijasida hosil 

bо‘lgan koksning yonish reaksiyasi natijasida hosil bо‘lgan karbonat angidridning 

miqdori quyidagicha aniqlandi: 

Katalizatorlar fizik-kimyoviy xossalari bо‘yicha olingan natijalar quyidagi 

1.1-jadvalda keltirilgan.   

1.1-jadval 

Katalizatorlar fizik-kimyoviy xossalari 

Katalizator Solishtirma sirt 

yuzasi, m2/g 

G‘ovakning 

о‘rtacha 

diametri, nm 

G‘ovakning 

xajmi, sm3/g 

 47÷75 11÷13nm 0,1262÷0,1803 

Katalizatorlardagi koks miqdori ikki xil usulda aniqlandi: ochik havoda 

qizdirishgacha va qizdirilgandan sо‘nggi massalari orasidagi farq bо‘yicha 

aniqlandi. Buning uchun katalizator 110°C haroratda havoda qizdirildi va massasi 

о‘lchandi, keyin 800°C da pechda kо‘yildi. 1 soatdan sо‘ng yana uning massasi 

о‘lchandi va koksning miqdori aniqlandi. Ikkinchi usul bо‘yicha yaratilgan 

katalizatordagi uglerodning miqdori uni SO2 gacha miqdoriy oksidlab aniqlandi. 

Katalizatordagi koks (massa % larda) miqdorini hisoblashda quyidagi formuladan 

foydalanildi: 

P

SK
C c 100
=

 

bunda K-standart modda bо‘yicha aniqlangan kalibrovkalash koyeffitsiyenti, 

mg/mm2; -tadqiqot usuli qilinayotgan modda yonganda olingan SO2 chо‘qqiining 

yuzasi; -tadqiqot usuli qilinayotgan modda namunasining massasi, mkg. Usulning 

aniqligi 1,0
  massa % ni tashkil etadi.  

Xulosa 

O‘tkazilgan tadqiqotlar natijasida metanni gaz fazada karbonatli 

konversiyalash jarayonida katalizatorlarning asosiy kamchiligi ularning kokslanishi 

va reaksiya mahsulotlarining kondensatlanishi natijasida hosil bo‘ladigan 

smolasimon moddalarning g‘ovaklarni berkitishi ekanligi aniqlandi. Ushbu 

jarayonlar katalizatorning faol markazlarini qoplab, uning katalitik faolligini 

pasaytiradi va vaqt o‘tishi bilan faolsizlanishiga olib keladi. Tadqiqotlar shuni 

ko‘rsatdiki, hosil bo‘ladigan koksning tuzilishi uglerod va vodorod nisbatiga bog‘liq 

bo‘lib, C/H = 1,5–2 oralig‘ida grafitlangan koks, C/H = 0,2–1 oralig‘ida esa amorf 

koks hosil bo‘ladi. Grafitlangan koksni katalizator yuzasidan yo‘qotish uchun 800–

900°C haroratlarda regeneratsiya jarayonini olib borish talab etiladi. Koksning 

kislorod va suv bug‘i bilan oksidlanish reaksiyalari regeneratsiya jarayonining 

asosini tashkil etadi. Katalizatorlarning fizik-kimyoviy tavsiflari ularning 

rivojlangan g‘ovakli tuzilishga ega ekanligini ko‘rsatdi. Solishtirma sirt yuzasining 

47–75 m²/g, g‘ovak diametrining 11–13 nm va g‘ovak hajmining 0,1262–0,1803 

sm³/g oralig‘ida bo‘lishi katalizatorlarning yuqori faolligini ta’minlaydi. Koks 

miqdorini aniqlashning gravimetrik va miqdoriy oksidlash usullari regeneratsiya 

samaradorligini baholash imkonini berdi. Shunday qilib, katalizatorlarning uzoq 

muddat barqaror ishlashini ta’minlash uchun ularni davriy ravishda regeneratsiya 

qilish zarur. Regeneratsiya jarayonining optimal sharoitlarini tanlash katalizator 

faolligini tiklash, xizmat muddatini uzaytirish hamda metanning karbonatli 

konversiyasi jarayonining texnologik va iqtisodiy samaradorligini oshirishga xizmat 

qiladi. 

